MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 58

It-Tlieta, 9 ta’ Lulju, 2024.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.08 p.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. Glenn Bedingfield, Segretarju Parlamentari għall-Indafa Pubblika; l-Onor. Claudette Buttigieg; l-Onor. Graham Bencini; l-Onor. Andy Ellul, Segretarju Parlamentari għad-Djalogu Soċjali; l-Onor. Alex Muscat; u l-Onor. Amanda Spiteri Grech, kienu preżenti.

Kien hemm preżenti wkoll, u ħa sehem fid-diskussjoni, l-Onor. David Agius.

TALBA

L-Iskrivana qalet it-talba.


MINUTI

Il-Minuti ta’ Laqgħa Nru 57, li saret fil-25 ta’ Ġunju 2024, kienu kkonfermati.


KORRISPONDENZA 

Iċ-Chairman informa lill-Kumitat li kienet intbagħtet email min-naħa tal-Malta Olympic Committee fejn spjegaw li minħabba l-preparazzjonijiet li qegħdin jagħmlu għall-olimpjadi f’Pariġi huma se jkunu disponibbli biex jattendu għal-laqgħat tal-Kumitat wara t-12 ta’ Awwissu. 

KONTINWAZZJONI TAD-DISKUSSJONI DWAR IN-NEFQA TAL-GVERN FIL-QASAM TAL-ISPORT F’DAWN L-AĦĦAR ĦAMES SNIN, B’RIFERENZA LEJN IR-RAPPORT TAL-AWDITUR ĠENERALI DWAR IL-KONTIJIET PUBBLIĊI GĦAS-SENA 2019 (MALTA NATIONAL SHOOTING RANGE PAĠNI 139-147); IR-RAPPORT TAL-AWDITUR ĠENERALI DWAR IL-KONTIJIET PUBBLIĊI GĦAS-SENA 2022 (NATIONAL DEVELOPMENT AND SOCIAL FUND INVESTMENTS AND FUNDING OF SOCIAL PROJECTS PAĠNI 84-92); U RAPPORTI ANNWALI U STQARRIJIET FINANZJARJI TA’ SPORTMALTA GĦAS-SNIN 2020, 2021 U 2022.

Il-Kumitat irriżuma mill-25 ta’ Ġunju 2024 din id-diskussjoni.

Il-Kumitat stieden lis-Sinj. Anna Calleja u lis-Sa Christabel Damato, National Director u Sports Director ta’ Special Olympics Malta, rispettivament, sabiex jieħdu sehem fid-diskussjoni u jagħtu preżentazzjoni. (Dok. 163)

Il-Kumitat qabel li t-traskrizzjoni ta’ din il-laqgħa tintbagħat liċ-Chairperson tal-Kumitat Permanenti għall-Affarijiet Soċjali flimkien mas-suġġeriment biex fuq l-aġenda tal-istess kumitat tittella’ d-diskussjoni dwar il-bżonnijiet li għandhom Special Olympics Malta.

Il-Kumitat talab li SportMalta jagħtu spjega dwar kif inhi mniżżla fl-istqarrijiet finanzjarji ta’ SportMalta għas-sena 2022, taħt Appendix C, l-għajnuna li tingħata lill-Ispecial Olympics Malta.

Id-diskussjoni dwar dan is-suġġett kienet interrotta u baqgħet aġġornata.

Fit-3.34 p.m. il-Kumitat kien sospiż, sakemm il-Membri jiddiskutu bejniethom, u rriżuma fl-3.43 p.m.

Fl-3.46 p.m. iċ-Chairman aġġorna l-Kumitat għal nhar it-Tlieta, 16 ta’ Lulju 2024, fis-2.00 p.m. fejn kellhom jiġu mistiedna jattendu għal-laqgħa s-Segretarju Permanenti fil-Ministeru għal Għawdex u l-Ippjanar u rappreżentanti mill-Malta Motorsport Federation u mill-Malta Racing Club.

